
КОМИ РЕСПУБЛИКАЛӦН ОЛАНПАС

“Коми Республикаын ичӧт да шӧр предпринимательство сӧвмӧдӧмын ӧткымын юалӧм йылысь” Коми Республикаса Оланпаслӧн 2 статьяӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн  			             2015 вося ӧшым тӧлысь 17 лунӧ

1 статья. Пыртны “Коми Республикаын ичӧт да шӧр предпринимательство сӧвмӧдӧмын ӧткымын юалӧм йылысь” Коми Республикаса Оланпаслӧн 2 статьяӧ  (Коми Республикаса канму власьт органъяслӧн индӧд-тшӧктӧмъяс, 2008, 2 №, 20 ст.; 2009, 33 №, 614 ст.; 2013, 37 №, 703 ст.) татшӧм вежсьӧмъяс:
1. 2 юкӧнын:
1) 2 пунктын “ичӧт да шӧр предпринимательство субъектъяс сӧвмӧдан дінму уджтасъяс” кывъяс вежны “Коми Республикаса канму уджтасъяс (уджтасувъяс), кытчӧ пырӧны ичӧт да шӧр предпринимательство сӧвмӧдӧм вылӧ веськӧдӧм мероприятиеяс (водзӧ – Коми Республикаса канму уджтасъяс (уджтасувъяс),” кывъясӧн;
2) 7 пунктын “ичӧт да шӧр предпринимательство субъектъяс сӧвмӧдан муниципальнӧй уджтасъяслы” кывъяс вежны “муниципальнӧй уджтасъяслы (уджтасувъяслы), кытчӧ пырӧны ичӧт да шӧр предпринимательство сӧвмӧдӧм вылӧ веськӧдӧм мероприятиеяс” кывъясӧн;
3) 15 пунктын:

а) “вынсьӧдӧ мукӧд йӧзлӧн инӧдтӧм (ичӧт да шӧр предпринимательство субъектъяслӧн эмбур инӧд кындзи) Коми Республикаса канму эмбур лыддьӧг лӧсьӧдан, нуӧдан, быть йӧзӧдан пӧрадок” кывъяс вежны “мукӧд йӧзлӧн инӧдтӧм (ичӧт да шӧр предпринимательство субъектъяслӧн эмбур инӧд кындзи) Коми Республикаса канму эмбур лыддьӧг лӧсьӧдан, нуӧдан, быть йӧзӧдан пӧрадок вынсьӧдӧм” кывъясӧн;
б) “пӧрадок да условиеяс” кывъяс вежны “пӧрадок да условиеяс” кывъясӧн;
в) “социальнӧй тӧдчанлуна удж нуӧдысь” кывъяс бӧрын содтыны “, Коми Республикаса канму уджтасъясӧн (уджтасувъясӧн) урчитӧм верктуя  мукӧд удж нуӧдысь” кывъяс;
4) 151 пунктын “ичӧт да шӧр предпринимательство субъектъяс сӧвмӧдан дінму уджтасъяс” кывъяс вежны “Коми Республикаса канму уджтасъяс (уджтасувъяс)” кывъясӧн;
5) содтыны татшӧм сюрӧса 152 – 154 пунктъяс:
“152)  ичӧт да шӧр предпринимательство субъектъяслы да  ичӧт да шӧр предпринимательство субъектъяслы отсӧг сетан инфраструктура лӧсьӧдысь организацияяслы отсӧг сетан условиеяс да пӧрадок урчитӧм;
153) Россия Федерацияса оланпастэчаслӧн корӧмъяслы, кӧні пасйӧма ичӧт да шӧр предпринимательство субъектъяслӧн ньӧбӧмын участвуйтӧм, вузӧс, уджъяс, услугаяс ньӧбан план проектъяслысь, инновация прӧдукция, технология боксянь вылыс тшупӧда прӧдукция, лекарство средствояс ньӧбан план проектъяслӧн, татшӧм планъясӧ пыртӧм вежсьӧмъяслӧн проектъяслӧн, торъя заказчикъяслӧн, кодъясӧс урчитӧма Россия Федерацияса Веськӧдлан котырӧн “Торъя сикас юридическӧй кывкутысьясӧн вузӧс, уджъяс, услугаяс ньӧбӧм йылысь” 2011 во сора тӧлысь 18 лунся 223-ФЗ №-а Федеральнӧй оланпас серти, лӧсялӧм донъялӧмсӧ Россия Федерацияса Веськӧдлан котырӧн урчитӧм пӧрадокын, котыртӧм да олӧмӧ пӧртӧм;
[bookmark: __DdeLink__250_16102405]154) Россия Федерацияса оланпастэчаслӧн корӧмъяслы, кӧні пасйӧма ичӧт да шӧр предпринимательство субъектъяслӧн ньӧбӧмын участвуйтӧм, вузӧс, уджъяс, услугаяс ньӧбан планъяслӧн, инновация прӧдукция, технология боксянь вылыс тшупӧда прӧдукция, лекарство средствояс ньӧбан планъяслӧн, татшӧм планъясӧ пыртӧм вежсьӧмъяслӧн, ичӧт да шӧр предпринимательство субъектъяслӧн закупкаяс йылысь вогӧгӧрся отчётъяслӧн, торъя заказчикъяслӧн инновация прӧдукция, технология боксянь вылыс тшупӧда прӧдукция (ичӧт да шӧр предпринимательство субъектъяслӧн закупкаяс юкӧнын) ньӧбӧм йылысь вогӧгӧрся отчётъяслӧн, кодъясӧс урчитӧма Россия Федерацияса Веськӧдлан котырӧн “Торъя сикас юридическӧй кывкутысьясӧн вузӧс, уджъяс, услугаяс ньӧбӧм йылысь” 2011 во сора тӧлысь 18 лунся 223-ФЗ №-а Федеральнӧй оланпас серти, лӧсялӧм серти Россия Федерацияса Веськӧдлан котырӧн урчитӧм пӧрадокын мониторинг, котыртӧм да олӧмӧ пӧртӧм;”.
2. Содтыны татшӧм сюрӧса 3 юкӧн:
“3. Коми Республикаса Веськӧдлан котырлӧн тайӧ статьялӧн 2 юкӧнса 153 да 154    пунктъясын индӧм уджмогъяс пӧртӧ олӧмӧ ачыс Коми Республикаса Веськӧдлан котыр либӧ сыӧн уполномочитӧм Коми  Республикаса олӧмӧ пӧртысь власьт орган либӧ сыӧн лӧсьӧдӧм организация.”.

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь. 
Коми Республикаса Веськӧдлан котырлы примитны инӧда актъяс, кутшӧмъяс могмӧдӧны тайӧ Оланпас збыльмӧмсӧ.

Коми Республикаса Юралысьлысь                                              С.А. Гапликов
могъяс недыр олӧмӧ пӧртысь                                                           

Сыктывкар
2015 вося ӧшым тӧлысь 25 лун

